
2.

Nun era meglio ca chella sera,

Ca stea sbattenno mmiez'a lu mare,

'Mmece de fare quacche prijera

Io sulo a essa putea penzare?

Si mme perdevo nun era meglio?

A me lo munno che serve cchiù?

3.

Voca, füimmo... iammo luntano:

Pe nnui la terra nun ha cchiù ciore.

Curre, varchetta... vai troppo chiano.

 

Sa ca sto sulo... sto senza core.

Füimmo!... chella già s'ha scurdato

Quanta prumesse faceva a me.

4.

Mo comme faccio, mo che me resta?

Pecché facimmo cchiù chesta via?

Chi po aspettarce cchiù a la fenesta?

Si chella sgrata nun è cchiù mia,

Voca, füimmo... s'è maritata:

Mmiezo a lu mare iammo a murì.

